
					ఈ పుట అచ్చుదిద్దబడ్డది
ప్రథమాశ్వాసము 111



త్తీరము సేర్చి యందు సుదతీమణి యుండు టెఱింగి యద్ధరి

త్రీరమణుం గనుంగొని విధేయతఁ దత్క్రమ మెల్లఁ దెల్పినన్. 478



క. విని యప్పు డానృపాలుఁడు

కనుకనినమ్మందసమునఁ గలకలవాణిన్

మన మలరఁ దోడి తెండని

తనదాదులఁ బంపె నోసుధాకరవదనా. 479



ఉ. అంత నతిత్వరైకమతి నజ్జరఠాంగన లేగి యమ్మహీ

కాంతుననుజ్ఞఁ బెట్టెఁ బిగఁగట్టుల నెల్ల సడల్ప రోహిణీ

కాంతుని రేఖఁ గ్రొమ్మెయిలు గప్పుటఁ బాసి రహించినట్లు త

త్కాంతతనూవిలాసరతికాంత తళుక్కనఁ జెంతనిల్చినన్. 480



క. కని యత్యంతకుతూహల

మున నజ్జరఠాంగనాసమూహము వెసన

వ్వనితారత్నము కులగో

త్రనిరూపణము న్వచింపఁ బ్రార్థించుటయున్. 481



చ. కరతలసక్తగండఫలకస్థలయై చిగురాకువంటి వా

తెఱవసివాఁడ ముద్దువగఁ దిన్నని మో మరవాంచి దీనతన్

సురసురస్రుక్కి యుస్సురనుచుం దనవర్తన మెల్లఁ దెల్పినన్

సరసతఁ గొందఱందు నృపు చక్కటి కుధ్ధతి నేగి వేడుకన్. 482



క. ఓరాజకులశిఖామణి

యారాజీవాక్షి చెల్వ మతిచిత్రము శృం

గారవతి యువతినృపక

న్యారత్నము దానిఁబోల నతివలుగలరే. 483

		 ఈ పేజీలో చివరి మార్పు 26 జూన్ 2020న 15:51కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

